
Ed. 93. Frumvarp til laga [74. mál]
um breyting á lögum nr. 58 8. sept. 1931,um einkasölu ríkisins á tóbaki.

Flm.: Magnús Jónsson.

1. gr.
Á eftir síðari mgr. 2. gr. laganna komi ný málsgrein, svo hljóðandi:
Tóbaksauglýsingar hvers konar eru bannaðar.

2. gr.
Lög þessi taka þegar gildi.

Greinargerð.
Lengi hefur verið í gildi bann við að auglýsa áfengi, þar eð almennt hefur

verið viðurkennt, að þjóðfélagsleg nauðsyn væri að sporna gegn áfengisnautn. Nú
þykir óvefengjanlega sannað af vísindamönnum, að tóbak hafi að miklum mun
skaðlegri áhrif en áður hefur verið talið og eigi m. a. ríkan þátt í myndun krabba-
meins, eins hins geigvænlegasta sjúkdóms, er nú herjar þjóðina, svo sem flestar
aðrar þjóðir. Víða hafa veruleg átök verið gerð í því skyni að vinna gegn tóbaks-
nautn, fyrst og fremst vindlingareykingum, sem taldar eru skaðvænlegasta tóbaks-
notkunin. Hér á landi hefur sala vindlinga minnkað verulega, en nú þykir sækja
í hið fyrra horf. Augljóst er, að íhuga þarf af fullri alvöru tiltækileg úrræði til
þess að hefja nýja baráttu gegn reykingum, ekki sízt meðal unglinga. Er þess að
vænta, að fræðsluyfirvöld beiti sem verða má áróðri í skólum í þessum tilgangi
og heilbrigðisyfirvöld athugi aðrar leiðir, er til greina geti komið. Þessu frumvarpi
er eingöngu ætlað að stemma stigu við auglýsingum tóbaksvara. Getur naumast
valdið ágreiningi, að sú ráðstöfun sé sjálfsögð.


